   “Qishloq xo‘jaligi mahsulotlari sifatini baholash markazi davlat muassasasida 2023 yilda amalga oshirilgan ishlar to‘g‘risida 

MA’LUMOT
“Qishloq xo‘jaligi mahsulotlari sifatini baholash markazi” davlat muassasasi (keyingi o‘rinlarda  - Markaz) va uning filiallari O‘zbekiston Respublikasi Prezidentining 2019 yil 15 martdagi “O‘zbekiston Respublikasi Vazirlar  Mahkamasi huzuridagi Agrosanoat majmui ustidan nazorat qilish inspeksiyasi faoliyatini tashkil etish chora-tadbirlari to‘g‘risida”gi PQ-4241-son qarori, 2023 yil 24 martdagi “Iqtisodiyotda davlat ishtirokini qisqartirishning qo‘shimcha chora-tadbirlari to‘g‘risida”gi PQ-102-son qarori ijrosi yuzasidan Vazirlar Mahkamasining “Davlat muassasalari va davlat ishtirokidagi korxonalarni qayta tashkil etish va tugatishning qo‘shimcha chora-tadbirlari to‘g‘risda” 2023 yil 3 apreldagi 139-sonli qaroriga asosan O‘zbekiston Respublikasi Vazirlar Mahkamasi huzuridagi Agrosanoat majmui ustidan nazorat  qilish inspeksiyasi qoshida tashkil etilgan №Agrosanoat majmuida xizmatlar ko‘rsatish markazi” davlat unitar korxonasi  negizida tashkil etilgan O‘zbekiston Respublikasi Qishloq xo‘jaligi vazirligi huzuridagi Agrosanoat majmui ustidan nazorat qilish inspeksiyasi qoshidagi tashkil etilgan.
O‘zbekiston Respublikasi Qishloq xo‘jaligi vazirligi huzuridagi Agrosanoat majmui ustidan nazorat qilish inspeksiyasi  Markazning 100% muassisi, uning maqomini belgilaydigan qonun hujjatlariga muvofiq vakolati doirasida davlat muassasasini ta’sis etishga vakil qilingan davlat organi hisoblanadi.
Markazda 4-ta sertifikatlashtirish organi, 3-ta Markaziy laboratoriyalar, 13-ta hududiy filiallar va 122 ta hududiy sinov laboratoriyalari faoliyat yuritadi.
“Qishloq xo‘jaligi mahsulotlari sifatini baholash markazi” davlat muassasasi tomonidan 2023-yilda jami 5 179 508 tonna miqdoridagi qishloq xo‘jaligi mahsulotlari sifatini baholash orqali 68 457,2 mln. so‘mga mos xizmatlar ko‘rsatildi, shu jumladan:  
- don va don mahsulotlarini sertifikatlash – 6 754,1 mln. so‘m (3 899 800 tonna)
-Paxta tolasini sertifikatlash – 15 872 mln. so‘m (221 087 tonna)

-Paxta momig‘ini sertifikatlash – 1 030,4 mln. so‘m (27 934 tonna)

-Paxta texnik chigitini sertifikatlash – 11 457,3 mln. so‘m (691 917 tonna)

-Boshqa qishloq xo‘jaligi ekinlarini sertifikatlash – 32 249,7 mln. so‘m (338 770 tonna)

-boshqa xizmatlar – 1 093,8 mln. so‘m
- Qishloq xo‘jaligi ekinlari urug‘larini ekinboplik sifat ko‘rsatkichlarini aniqlash va sertifikatlashtirish hamda qo‘shimcha xizmatlar ko‘rsatish - 32 mlrd. 220 mln. so‘m ;


Bundan tashqari, Jahon banki tomonidan ajratilgan grant mablag‘lari evaziga xarid qilingan o‘lchov vositalari va sinov qurilmalari Markazning Markaziy urug‘chilik laboratoriyasi hamda  hududiy urug‘chilik laboratoriyalariga  joylashtirildi.
“Qishloq xo‘jaligi mahsulotlari sifatini baholash markazi” DM tarkibida “Paxtani qayta ishlashdan olingan mahsulotlar” texnik qo‘mitasi tashkil etildi.
“Agroxizmat.uz” manzilidagi rasmiy veb-saytda Markaz faoliyati va sohaga oid ma’lumotlar, zarur xavolalar doimiy ravishda yangilanib borilgan holda tegishli sahifalarda yoritib borilmoqda. 
Markaz tomonidan Qishloq xo‘jaligi ekinlari urug‘chiligi sohasida Xitoy Xalq Respublikasi bilan hamkorlikni rivojlantirish bo‘yicha takliflar ishlab chiqildi.
Paxta, don va uni qayta ishlashdan olingan mahsulotlar hamda qishloq xo‘jaligi urug‘lari mahsulotlari uchun Xalqaro va Yevropa standartlari o‘rganib chiqildi, muhokama etildi va takliflar kiritildi.  
Markaz xodimlarining ijtimoiy holati, shuningdek kam ta’minlangan, nogironligi  bo‘lgan va ko‘p bolali xodimlarning holini o‘rganish maqsadida, Markazning Kasaba uyushmasi qo‘mitasi, Xotin-qizlar masalasi bo‘yicha birlamchi tashkiloti va Inson resurslarini rivojlantirish va boshqarish bo‘limidan iborat komissiyasi tomonidan muntazam ravishda tegishli ishlar amalga oshirildi. 
O‘zagroinspeksiya” qoshidagi “Qishloq xo‘jaligi mahsulotlari sifatini baholash markazi davlat muassasasi tomonidan “agrosert.uz” platformasi ishlab chiqilib sinov tariqasida ishga tushirildi. Bu tizim orqali Qishloq xo‘jaligi urug‘larini, Urug‘lik paxta chigitlarini uslubiy tahlil qilish va tuproqda nav tozaligini baholash, Donli ekinlar urug‘larini, Urug‘lar dukkakli moyli ekinlar va boshqa don ekinlarini qayta ishlashni sertifikatlash xizmatlari onlayn tarzida amalga oshiriladi. Tizimni ishlab chiqishdan maqsad - xizmat ko‘rsatishni raqamlashtirish, inson omilini kamaytirgan xolda ortiqcha ovoragarchilikning oldini olish va kelib chiqishi mumkin bo‘lgan korrupsiyaviy holatlarni bartaraf etish. Tizimning to‘liq va samarali ishlashi va kamchiliklari borasida bosqichma-bosqich tegishli ishlar amalga oshirilmoqda. 
2024 yilda dolzarb masalalar yechimi va erishiladigan ko‘rsatkichlar to‘g‘risida.

 
Qishloq xo‘jaligi mahsulotlari sifatini baholash xizmatlarini amalga oshirishda 100 foiz elektron shaklda ko‘rsatiladigan davlat xizmatlari turkumiga o‘tkaziladi,  Qishloq xo‘jaligi mahsulotlari sifatini baholashda Yagona interaktiv davlat xizmatlari portali orqali davlat xizmatlarini ko‘rsatish  ulushi kamida 50 foizga yetkaziladi.
O‘zbekiston Respublikasining O‘RQ-521-sonli “Urug‘chilik to‘g‘risida”gi Qonunida belgilangan majburiy talablarga qonunosti hujjatlarni muvofiqlashtirish.

O‘zbekiston Respublikasi Vazirlar Mahkamasining 2021 yil 30 yanvardagi 43-sonli qarori bilan tasdiqlangan “Majburiy tartibda sertifikatlanadigan O‘zbekiston Respublikasi hududida ishlab chiqariladigan va unga olib kiriladigan mahsulotlar turlari ro‘yxati”ga barcha turdagi qishloq xo‘jaligi ekinlari urug‘lari va ko‘chatlarini majburiy tartibda sertifikatlashtirish bo‘yicha kiritish.
Eksport  -  import jarayonlarida Bojxona qo‘mitasi va uning joylardagi bojxona maskanlari tomonidan urug‘liklar va ko‘chatlarni majburiy tartibda sertifikatlanishini talab qilish. 

Urug‘chilik va seleksiya sohasini rivojlantirish uchun yuqori hosildor, mahalliylashtirilgan urug‘larni ishlab chiqarishni yo‘lga qo‘yish, shu bilan birga seleksiya yo‘nalishida “kuchli” va “qimmatbaho” bug‘doy navlarini yaratish va joriy etilishiga e’tiborni qaratish;

Makaron mahsulotlarini ishlab chiqarish uchun qattiq bug‘doy doni va maxsus toifadagi ist’emolchilar uchun javdar donlari ishlab chiqarilishi hamda harid qilinishini, shuningdek ushbu yo‘nalishda yuqori hosildor, mahalliylashtirilgan urug‘larni ishlab chiqarishni yo‘lga qo‘yish.
